MINUTI

KAMRA TAD‑DEPUTATI

IT‑TNAX‑IL PARLAMENT

KUMITAT PERMANENTI DWAR IL‑KONTIJIET PUBBLIĊI

LAQGĦA NRU. 25

L-Erbgħa, 20 ta’ Novembru 2013

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fis-6:53p.m.

L‑Onor. Jason Azzopardi ippresjeda.

PREŻENTI

L‑Onor. Owen Bonnici (Segretarju Parlamentari għall-Ġustizzja), l-Onor. Chris Agius, l-Onor. Justyne Caruana; l-Onor. Kristy Debono u l‑Onor. Beppe Fenech Adami kienu preżenti.

Preżenti wkoll kien hemm is-Sur Anthony Mifsud, Awditur Ġenerali, is-Sur Charles Deguara, Deputat Awditur Ġenerali  u xi uffiċjali oħra mill-NAO.

TALBA

L-Iskrivana tal-Kumitat qalet it-talba.

MINUTI 

Il-Minuti tal-Laqgħa Nru. 24 li saret it-Tnejn, 18 ta’ Novembru, 2013 ġew konfermati.
 
KORRISPONDENZA

Iċ-Chairman informa lill-Kumitat li kien irċeva din il-korrispondenza:

· Informazzjoni mibgħuta mill-Inġinier Allan Micallef b’risposta għal talba li kienet għamlet l-Onor. Justyne Caruana f’Laqgħa 24 tat-18 ta’ Novembru 2013 (Dok. 53);

· Informazzjoni mibgħuta minn Dott. Charles Mangion, Chairman tal-Korporazzjoni Enemalta b’risposta għal talba li kienet għamlet l-Onor. Justyne Caruana f’Laqgħa 19 tat-28 ta’ Ottubru 2013 (Dok. 54);

· Informazzjoni mibgħuta mis-Sur Louis Giordimaina, Chief Executive Officer tal-Korporazzjoni Enemalta u li tinkludi l-audited accounts tal-Malta Oil Bunkering Company (MOBC) bejn l-2003 u l-1010 b’risposta għal talba li kien għamel l-Onor. Owen Bonnici f’Laqgħa 24 tat-18 ta’ Novembru 2013 (Dok. 55); u

· Informazzjoni mibgħuta mis-Sur Louis Giordimaina, Chief Executive Officer tal-Korporazzjoni Enemalta b’risposta għal talba li kienu għamlu l-Onor. Jason Azzopardi u l-Onor. Owen Bonnici f’Laqgħa 24 tat-18 ta’ Novembru 2013 (Dok. 56).

PERMESS LILL‑MEDIA

Il‑membri tal-media li kienu preżenti ingħataw permess, kif kien diġà ġie maqbul f’laqgħa preċedenti, sabiex jieħdu filmati u ritratti tal-ewwel ftit minuti tat-testimonjanza tax-xhieda.  

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

L-Inġinier Peter Grima ġie msejjaħ fil-Kamra sabiex ikompli jagħti x-xiehda tiegħu u ġie mfakkar li kien għadu taħt ġurament. 

L-Onor. Chris Agius talab lill-Inġinier Grima jibgħat lill-Kumitat spjega għalfejn ma kienx hemm imniżżel is-sulphur content tal-vessel “Torm Saone” li kien hemm f’waħda mill-karti mmarkata bin-numru “40” li kienet tagħmel parti mid-dokumentazzjoni li s-Sur Mantoine D’Ambrogio Araci kien bagħat lill-Kumitat (immarkat bħala Dok. 40 fil-minuti ta’ Laqgħa 17 tal-21 ta’ Ottubru 2013).

Fis-8:04p.m. is-Sinj. Pauline Millo ġiet imsejħa fil-Kamra sabiex tagħti x-xiehda tagħha u ngħatat il-ġurament. 

Fit-8:16p.m. is-Sur Silvio Vella ġie msejjaħ fil-Kamra sabiex jagħti x-xiehda tiegħu u ngħata l-ġurament. 

Waqt ix-xiehda tiegħu, is-Sur Vella ppreżenta lill-Kumitat dokumenti li jinkludu emails li għaddew bejnu u bejn uffiċjali tal-Korporazzjoni Enemalta matul il-perjodu tal-5 ta’ Diċembru 2012 u s-6 ta’ Mejju 2013. (Dok 57)
                                                                                                                                  
Fid-8.52p.m. is-Sur Vella spiċċa jagħti x-xiehda tiegħu.

Fid-8.54p.m. iċ-Chairman aġġorna l‑Kumitat għal data li tiġi komunikata aktar tard filwaqt li qal li ż-żewġ naħat riedu jitkellmu sabiex jaraw liema xhieda jmiss jittellgħu meta jerġa’ jiltaqa’ l-Kumitat.

